
ప్రధమాశ్వాసము





గీ. తరమె నుతియింప ఘనకుభృత్తటకుటీర 

   కటురట..[?]ల్లి కాచ్చటాఘటితబిరుద 

   కాహళారావశంకాప్రకంపితప్ర

   తీపనృపజాలునంద్యాలతిమ్మవిభుని. 79


ఉ. చెన్నెసఁగెన్నృసింహనృపశేఖరుతిమ్మనృపాలమౌళియ

    భ్యున్నతకీర్తి ముజ్జగము నూనఁగ మానవకన్యలట్ల తా 

    రెన్నఁడుఁ బోనిపున్నమసమృద్దులు గాంచితిమంచునుబ్బుచు 

    న్వెన్నెలకుప్ప లాడుదురు వేలుపుఁగన్నెలు నాగకన్యలున్ 


ఉ. శ్రీయుతుఁ డైనయట్టినరసింహునితిమ్మనికీర్తివైభవ

    శ్రీయనుమౌక్తికావళికిఁ జెల్వధికంబుగ దిక్కుల న్నిజ 

    స్ఫాయదకీర్తినీలపటసంవరణం బొనరించు మున్నుగా 

    నాయన శత్రువర్గము ప్రియం బిఁక నెవ్వఁడు సేయకుండెడున్ 


మ. క్షితి నంద్యాలనృసింహుతిమ్మవిభుసత్కీర్తిప్రతాపంబు లు

    న్నతిఁ బర్వున్నవఫేనవిద్రుమములై నానాబ్ధులన్ సింహసం 

    తతిధాతుప్రకరంబు లై వలయగోత్రంబున్ శ్రవశ్చామరో

    ర్జితసిందూరము లై దిశాగజతతిం జెన్నోందఁ గైసేయుచున్ 


మ. అతిధన్యుం డగు నారసింహవిభుతిమ్మాధీశుహస్తాబ్జసం

    గతిచే వింతగ దానవారి సముదగ్రప్రౌఢిచే విప్రసం 

    తతియందు న్నెఱుపున్ ధ్రువస్థితినిదానత్వంబుఁ బ్రహ్లాదపో

    షితయుంగాకయశేషభోగపదతం జెన్నొందుసౌభాగ్యమున్ 


ఆ. ఇట్టితిమ్మమేదినీశ్వరుం డనుఁగుఁద 

    మ్ముఁడు సభక్తి వినయమోదగరిమఁ

